
Oqaluuserisassat pillugit nassuiaat. 

(Inatsisartut Siulittaasuat) 

 

Siulittaasoqarfiup immikkoortut arlallit suliarineqarfissaat nutaat akueraat. Tamatumani 

pineqarput imm. 138 ima qulequtalik:  

Kalaallit Nunaanni annaassiniarnissamut upalungaarsimaneq aamma ikuallat-toornissamik 

qaartoornissamillu pitsaaliuinermi iliuusissat pillugit Inatsisartut inatsisaata 

allanngortinneqarnissaa pillugu Inatsisartut inatsisaat nr. xx, xx. xxxx 2014-imeersumut 

siunnersuut. 

Taanna maanna ulloq 22. maj aappassaaneerneqartussanngorpoq, ulloq 4. juni 2014 

pingajussaaneerneqarluni.  

 

Siulittaasoqarfiup taamatuttaaq imm. 121-ip suliarineqarfissai nutaat akuerai. Taassuma 

qulequtaraa:  

Uunga siunnersuut: Akileraaruserinermik ingerlatsineq pillugu Inatsisartut inatsisaata 

allanngortinneqarneranik Inatsisartut inatsisaat nr. xx, xx 2014-imeersoq. 

 

Immikkoortoq ulloq 28. maj aappassaaneerneqassaaq, ullorlu 4. juni 2014 

pingajussaaneerneqarluni. 

 

Imm. 139 ima qulequtalik:  

Uunga siunnersuut: Erngup nukingata innaallagissiornermut atorneqartarnera pillugu 

Inatsisartut inatsisaat nr. x, x. [qaammat] 2014-imeersoq. 

eqqarsaatigalugu Siulittaasoqarfiup akueraa, taanna ulloq 6. maj aappassaaneer-neqariarluni 

ulloq 14. maj 2014 pingajussaaneerneqassasoq.  

Siulittaasoqarfiup taamatuttaaq immikkoortut 37 aamma 104 ataatsimut suliari-neqartussat 

nutaamik suliarineqarfissaat nutaat akuerai. Immikkoortut qulequ-taraat:  

 

Qaanaami, Illoqqortoormiuni, Taasilami taakkualu nunaqarfiini nannunik aarri-nik 

qilalukkanillu piniarnerup killilersorneqarunnaarsinnaanera, nunatta nunanik allanik 

isumaqatigiissutaasa pisussaaffiliinerisa iluani, periarfissaanersoq misis-soqqullugu 

Naalakkersuisut peqquneqarnissaannik Inatsisartut aalajangiiffigisas-saattut siunnersuut. 

 

aamma 

 

Kitaani ukiukkut aaffanniartarnerup januarip 15-iat aallarnerfigalugu martsip 15-iat 

ilanngullugu ingerlanneqartartussanngorlugu Naalakkersuisut Aavernik illersuineq piniarnerlu 

pillugit Namminersornerullutik Oqartussat nalunaarutaat nr. 20, 27. oktober 2006-imeersup 

allanngortinneqarnissaannik peqquneqarnis-saannik Inatsisartut aalajangiiffigisassaattut 

siunnersuut. 

 

Immikkoortut ulloq 8. maj siullermeerneqassappaut ulloq 3. juni 2014 

pingajussaaneerneqarlutik.  

 

Ullumi ataatsimiinneq eqqarsaatigalugu taasisarnerit pillugit isumaqatigiissuteqarput: 

Agathe Fontain, Inuit Ataqatigiit aamma Anders Olsen, Siumut 

Evelyn Frederiksen, Siumut aamma Andreas Uldum, Demokraatit 

Juliane Henningsen, Inuit Ataqatigiit aamma Doris Jakobsen, Siumut  

Sara Olsvig, Inuit Ataqatigiit aamma Karl Lyberth, Siumut 


